Nafarroako Parlamentuko Mahaiak, 2021eko martxoaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ángel Ansa Echegaray jaunak aurkezturiko galdera, Nafarroako Foru Ogasunaren gaurkotze teknologikoari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko martxoaren 1ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Ángel Ansa Echegaray jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, galdera hauek aurkezten dizkio Unibertsitateko, Berrikuntzako eta Eraldaketa Digitaleko kontseilariari, idatziz erantzun ditzan:
1. Ogasun Departamentua teknologiaren aldetik gaurkotzeko egutegia.
2. Zer ekintza eginen da kredentzialen sistemak egokitzeko eta NAN+PIN identifikazio-sistema kentzeko? Zer aurrekontu-partidarekin finantzatuko dira ekintza horiek?
3. Zer ekintza eginen da Foru Ogasuna “zero paper” ereduaren arabera eraldatzeko? Zer aurrekontu-partidarekin finantzatuko dira ekintza horiek?
4. Zer ekintza eginen da Ogasun Departamentuaren konputazio eta biltegiratze ahalmena handitzeko zerbitzu handiko egunetan? Zer aurrekontu-partidarekin finantzatuko dira ekintza horiek?
5. Zer ekintza eginen da”laguntzaile birtualen” zerbitzua finkatzeko eta handitzeko? Zer aurrekontu-partidarekin finantzatuko dira ekintza horiek?
6. Nola ustiatuko da adimen artifizialaren, big dataren eta datuen ingeniaritzaren erabilera iruzurraren aurka borrokatzeko? Zer aurrekontu-partidarekin finantzatuko dira ekintza horiek?
Iruñean, 2021eko otsailaren 25ean
Foru parlamentaria: Ángel Ansa Echegaray
